
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ 
ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ

           Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի 3-րդ կետի 6-րդ ենթակետը, 5-րդ և 6.4-րդ կետերը` Հայաստանի Հանրապետության կառավարությունը որոշում է.
		1. Հայաստանի Հանրապետության սեփականություն հանդիսացող Հայաստանի Հանրապետության Տավուշի մարզ, քաղաք Իջևան, Երիտասարդական փողոց 2/2 հասցեում գտնվող 18 163 000 ՀՀ դրամ շուկայական արժեքով 107.88 քառ. մետր ընդհանուր մակերեսով անշարժ գույքը (այսուհետ՝ անշարժ գույք) 10 տարի ժամկետով, անհատույց օգտագործման իրավունքով հանձնել «Իջևանի առողջության առաջնային պահպանման կենտրոն» փակ բաժնետիրական ընկերությանը (գրանցման համար՝ 67.140.00230, հասցե՝ 4001, Տավուշի մարզ, քաղաք Իջևան, Երիտասարդական փ. 1ա) (այսուհետ՝ Ընկերություն)՝ իր կողմից ներկայացված ծրագրին համապատասխան գործունեություն իրականացնելու համար:  
      		2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, Ընկերության հետ կնքել սույն որոշման 1-ին կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ.
	1) Ընկերությունը պարտավոր է պայմանագիրն ուժի մեջ մտնելուց հետո 1 տարվա ընթացքում անշարժ գույքի վերանորոգման, սարքավորումների ու գույքի ձեռքբերման համար կատարել 8 269 000 ՀՀ դրամի ներդրումներ՝ համաձայն իր կողմից ներկայացված ծրագրի,
	2) Ընկերությունը պարտավոր է իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Պետական գույքի կառավարման կոմիտե՝ սույն կետի 1-ին ենթակետում նշված ժամկետի ավարտից հետո 15-օրյա ժամկետում,
3) սույն կետի 1-ին ենթակետով սահմանված ներդրումային պարտավորությունները չկատարելու կամ մինչև 50 % կատարելու դեպքում Ընկերությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 % - ի չափով,
4) սույն կետի 1-ին ենթակետով սահմանված ներդրումային պարտավորությունները 50 կամ ավելի տոկոսով կատարելու, սակայն ամբողջությամբ չկատարելու դեպքում Ընկերությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 % - ի չափով,
5) Ընկերության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման.
	6) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման՝ Ընկերության միջոցների հաշվին:






ՀԻՄՆԱՎՈՐՈՒՄ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ Տավուշի մարզպետարանը համապատասխան գրությամբ դիմել է Պետական գույքի կառավարման կոմիտե՝ ՀՀ Տավուշի մարզ, քաղաք Իջևան, Երիտասարդական փողոց 2/2 հասցեում գտնվող 107.88 քառ. մետր ընդհանուր մակերեսով անշարժ գույքն անհատույց օգտագործման իրավունքով «Իջևանի առողջության առաջնային պահպանման կենտրոն» փակ բաժնետիրական ընկերությանը հանձնելու խնդրանքով:
Համաձայն «Իջևանի առողջության առաջնային պահպանման կենտրոն» ՓԲԸ-ի կողմից ներկայացված տեղեկատվության՝ նշված անշարժ գույքը նախկինում ամրացված է եղել  ՀՀ ԱՆ պետական առողջապահական գործակալության Իջևանի մասնաճյուղին, որը համաձայն ՀՀ կառավարության 19.10.2017թ. թիվ 1327-Ն որոշման լուծարվել է, ինչի հետևանքով տարածքն այլևս չի օգտագործվում Նախարարության կողմից, և նշված տարածքի ջեռուցումն ու կոմունիկացիաներն ընդհանուր են Իջևանի ԱԱՊԿ ՓԲԸ-ին պատկանող մասնաբաժնի հետ: 
Հաշվի առնելով վերոգրյալը, ինչպես նաև ՀՀ առողջապահության նախարարության դրական դիրքորոշումը «Իջևանի առողջության առաջնային պահպանման կենտրոն» ՓԲԸ-ի կողմից ներկայացված զարգացման ծրագրի և նշված անշարժ գույքը վերջինիս հանձնելու առաջարկի վերաբերյալ՝ Պետական գույքի կառավարման կոմիտեն մշակել է «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը, որով առաջարկվում է ՀՀ Տավուշի մարզ, քաղաք Իջևան, Երիտասարդական փողոց 2/2 հասցեում գտնվող 107.88 քառ. մետր ընդհանուր մակերեսով պետական սեփականություն հանդիսացող անշարժ գույքը 10 տարի ժամկետով անհատույց օգտագործման իրավունքով հանձնել «Իջևանի առողջության առաջնային պահպանման կենտրոն» փակ բաժնետիրական ընկերությանը: 
«Անհատույց օգտագործման իրավունքով անշարժ գույք հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
ԱՄՓՈՓԱԹԵՐԹ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն

	18.12.2020թ.

	
	N 01/8-2/18925-2020

	Որոշման նախագծի վերաբերյալ հայտնում է հետևյալը.
Նախագծի 1-ին կետով նախատեսվում է ՀՀ սեփականություն հանդիսացող ՀՀ Տավուշի մարզի Իջևան քաղաքի Երիտասարդական փողոց 2/2 հասցեում գտնվող 107.88 քառ. մետր ընդհանուր մակերեսով անշարժ գույքը 10 տարի ժամկետով, անհատույց օգտագործման իրավունքով հանձնել «Իջևանի առողջության առաջնային պահպանման կենտրոն» փակ բաժնետիրական ընկերությանը (այսուհետ՝ Ընկերություն)՝ իր կողմից ներկայացված ծրագրին համապատասխան գործունեություն իրականացնելու համար:  
Այդ կապակցությամբ անհրաժեշտ է հստակեցնել թե պետական ո՞ր քաղաքականության համատեքստում իրականացվող գործառույթ է վերջինս, և հետևաբար կառավարության ծրագրի ո՞ր դրույթի կատարմանն է այն միտված: Արդյո՞ք հիմնավորված է, որ Ընկերության առաջարկած ծրագիրը տնտեսական գործունեության ծրագիր չէ և այդ համատեքստում արդյո՞ք այսպիսի վարքագիծը համահունչ է ՀՀ կառավարության 08.02.2019թ. N65-Ա որոշման հավելվածով հաստատված ՀՀ կառավարության ծրագրի 5.1 կետով սահմանված «Տնտեսական, բիզնես դաշտը պետք է ձևավորվի ազատորեն, անաչառ մրցակցության՝ հովանավորչության բացառման պայմաններում» ծրագրային հայտարարությանը: Արդյո՞ք կառավարությունը պատրաստ է առաջարկվող տարածքին համարժեք տարածքն անհատույց օգտագործմամբ տրամադրել նաև մեկ այլ տնտեսավարողի, որը նախատեսում է բարելավել սիրտ-անոթային համակարգի հիվանդությունների վաղ հայտնաբերումը և ախտորոշումը, ինչպես նաև կազմակերպել ոչ ծանր հիվանդների ցերեկային ստացիոնար բուժումը: Ենթադրվում է՝ առկա է այն ընկալումը, որ տարածքի անհատույց տրամադրումը նույնպես ֆինանսավորման եղանակ է և հետևաբար՝ արդյո՞ք տրամադրվող ակտիվի, որը շատ կոնկրետ է և չափելի, դիմաց ակնկալվող արդյունքը նույնքան կոնկրետ է ու չափելի և առկա է գնահատական, որ նկարագրված արդյունքին հասնելու լավագույն ճանապարհն է ընտրված, որպեսզի երաշխավորվի «փողի դիմաց արդյունք» սկզբունքի պահպանումը։

	Ընդունվել է ի գիտություն։ Ինչպես նշված է Նախագծի տեղեկանք-հիմնավորման մեջ, Համաձայն «Իջևանի առողջության առաջնային պահպանման կենտրոն» ՓԲԸ-ի կողմից ներկայացված տեղեկատվության՝ նշված անշարժ գույքը նախկինում ամրացված է եղել  ՀՀ ԱՆ պետական առողջապահական գործակալության Իջևանի մասնաճյուղին, որը համաձայն ՀՀ կառավարության 19.10.2017թ. թիվ 1327-Ն որոշման լուծարվել է, ինչի հետևանքով տարածքն այլևս չի օգտագործվում Նախարարության կողմից, և նշված տարածքի ջեռուցումն ու կոմունիկացիաներն ընդհանուր են Իջևանի ԱԱՊԿ ՓԲԸ-ին պատկանող մասնաբաժնի հետ: 
Հաշվի առնելով վերոգրյալը, ինչպես նաև ՀՀ առողջապահության նախարարության դրական դիրքորոշումը «Իջևանի առողջության առաջնային պահպանման կենտրոն» ՓԲԸ-ի կողմից ներկայացված զարգացման ծրագրի և նշված անշարժ գույքը վերջինիս հանձնելու առաջարկի վերաբերյալ, Պետական գույքի կառավարման կոմիտեի կողմից մշակվել է Որոշման նախագիծը:

	2. ՀՀ առողջապահության նախարարություն

	21.12.2020թ.

	
	N ԱԹ/06.1/28305-2020

	Ի պատասխան 2020 թվականի դեկտեմբերի 14-ի №01/11.11/8595-2020 գրության` հայտնում եմ, որ առողջապահության նախարարությունը «Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի վերաբերյալ առաջարկություն և դիտողություն չունի։
	Ընդունվել է ի գիտություն

	3. ՀՀ Կադաստրի կոմիտե

	21.12.2020թ

	
	N ՍԹ/7295-2020

	Որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները և դիտողությունները. 
 ՀՀ Տավուշի մարզ, քաղաք Իջևան, Երիտասարդական փողոց 2/2 հասցեում գտնվող գույքի նկատմամբ առկա է ՀՀ առողջապահության նախարարության պետական առողջապահական գործակալության Տավուշի մարզային կենտրոնի սեփականության իրավունքի պետական գրանցում (հիմք՝ N 30112012-11-0122 վկայական):
Ելնելով վերոգրյալից՝ առաջարկում ենք Նախագիծը շրջանառության մեջ դնել հիշյալ գույքի նկատմամբ գրանցված իրավունքները սահմանված կարգով դադարեցնելուց հետո:
	 Չի ընդունվել, քանի որ ՀՀ Տավուշի մարզ, քաղաք Իջևան, Երիտասարդական փողոց 2/2 հասցեում գտնվող անշարժ գույքի սեփականատերը հանդիսանում է Հայաստանի Հանրապետությունը և Որոշման նախագծով սեփականատիրոջ փոփոխություն չի կատարվում, այլ տրամադրվում է անհատույց օգտագործման իրավունքով:

	4. ՀՀ Տավուշի մարզպետարան

	16.12.2020թ.

	
	N 01 //07239-2020

	Որոշման նախագիծն ու անհրաժեշտ փաստաթղթերի փաթեթը քննարկվել է մարզպետարանում համապատասխան ստորաբաժանումների ղեկավարների հետ համատեղ և արժանացել է հավանության: Հայտնում եմ Ձեզ, որ նախագծի վերաբերյալ առաջարկություններ ու դիտողություններ չկան:

	Ընդունվել է ի գիտություն

	5. ՀՀ արդարադատության նախարարություն

	10.02.2021թ.

	
	N /27.1/2949-2021

	Ի պատասխան Ձեր 2021 թվականի հունվարի 19-ի թիվ 
01/11.11/220-2021 գրություն՝ կից ներկայացնում ենք «Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը: 
ԿԱՐԾԻՔ
«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի վերաբերյալ
«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է ի գիտություն

	5. ՀՀ վարչապետի աշխատակազմ

	01.03.2021թ.

	
	N 02/16.3/6109-2021

	Վարչապետի հանձնարարությամբ՝ խնդրում եմ առաջնորդվել Վարչապետի 25.02.21թ.  թիվ   02/16.3/5175-2021 հանձնարարականով, այն է. Վարչապետի հանձնարարությամբ՝  խնդրում եմ ՀՀ կառավարության որոշման նախագծի 2-րդ կետի 5-րդ ենթակետը շարադրել հետևյալ խմբագրությամբ. «Ընկերության կողմից ստանձնած պարտավորությունները, բացառությամբ սույն որոշման 2-րդ կետի 1-ին ենթակետով նախատեսված ներդրումային պարտավորության, չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման։ Պայմանագիրը ենթակա է լուծման նաև սույն որոշման 2-րդ կետի 3-րդ և 4-րդ կետերով նախատեսված պարտավորությունները չկատարելու կամ ոչ պատշաճ կատարելու դեպքում»:


	[bookmark: _GoBack]Չի ընդունվել, քանի որ առաջարկվող փոփոխության դեպքում ստացվում է այնպես, որ համապատասխան պայմանագիրը ենթակա է լուծման, եթե չեն կատարվել կամ ոչ պատշաճ են կատարվել Ընկերության կողմից ստանձնած պարտավորությունները, բացառությամբ Նախագծի 2-րդ կետի 1-ին ենթակետով նախատեսված պարտավորության, և պայմանագիրը ենթակա է լուծման նաև այն դեպքում, եթե չեն կատարվել կամ ոչ պատշաճ են կատարվել Նախագծի 2-րդ կետի 3-րդ և 4-րդ ենթակետերով նախատեսված պարտավորությունները։ 
Այս առումով հարկ ենք համարում ընդգծել, որ  «Իջևանի առողջության առաջնային պահպանման կենտրոն»  փակ բաժնետիրական ընկերության կողմից ստանձնած պարտավորությունները սահմանված են Նախագծի 2-րդ կետի 1-ից 4-րդ ենթակետերով, իսկ ըստ առաջարկի՝ պայմանագրի լուծման համար բացառությունը վերաբերում է միայն Նախագծի 2-րդ կետի 1-ին ենթակետին, հետևաբար՝ առաջարկվող փոփոխության 2-րդ նախադասությունը, համաձայն որի. «Պայմանագիրը ենթակա է լուծման նաև սույն որոշման 2-րդ կետի 3-րդ և 4-րդ կետերով նախատեսված պարտավորությունները չկատարելու կամ ոչ պատշաճ կատարելու դեպքում», ըստ էության ավելորդ է։
Միաժամանակ վերլուծելով առաջարկվող փոփոխության 1-ին նախադասությունը, հայտնում ենք, որ Նախագծի 2-րդ կետի 3-րդ և 4-րդ ենթակետերն ուղղակիորեն բխում են Նախագծի 2-րդ կետի 1-ին ենթակետի պահանջից, այսինքն՝ Նախագծի 2-րդ կետի 1-ին, 3-րդ և 4-րդ ենթակետերի միջև առկա է պատճառահետևանքային կապ, քանի որ Նախագծի 2-րդ կետի 3-րդ և 4-րդ ենթակետերն անմիջական կապի մեջ են 2-րդ կետի 1-ին ենթակետով նախատեսված պարտավորությունը չկատարելու հետ։ 




